
Mula sa interbyu  
ni Amie Jane Leavitt

K ilalanin si Kaloni na 
nagmula sa Kaharian 

ng Tonga. Ang kanyang 
mga isla o pulo ay kilala 
bilang Friendly Islands.

Nakapagpiknik na ba sa 
labas ang pamilya ninyo sa 
Araw ng Pasko? Gustung- 
gusto ng pamilya ni Kaloni na 
magpiknik sa dalampasigan 
sa Kapaskuhan. Dahil tag- init 
kapag Disyembre sa kati-
mugang hemisphere, hindi 
problema ang magpiknik 
sa araw ng Pasko! Gusto ng 
sampung- taong- gulang na si 
Kaloni ang gumugol ng ma-
raming nakakatuwang pista- 
opisyal kasama ang kanyang 
mga tita, tito, at pinsan. ◼
* “Hello, mga kaibigan!” sa wikang 
Tongan.

Ako si  
Kaloni  
na Mula sa  

Tonga

HANDA NANG 
UMALIS!
Ang maleta ni Kaloni ay puno ng 
ilan sa mga paborito niyang ba-
gay. Alin sa mga bagay na ito ang 
ilalagay ninyo sa inyong maleta?

Sa paglalakad namin papasok sa 
paaralan, nadaraanan ng pamilya 
ko ang templo. Nadarama ko ang 
kapayapaan kapag nakikita ko ang 
templo. Sabik na akong makapasok 
sa templo balang- araw.

Ang Nuku‘alofa Tonga Temple 
ay inilaan noong 1983. Sumailalim 
ito sa renobasyon at muling inilaan 
noong 2007.

Mālō e 
lelei!  *

Gusto kong mag- 
aral sa kolehiyo 

at maging guro sa 
seminary tulad ng 

nanay ko. Gusto ko ring 
magmisyon at makasal 
sa templo. Pero sa nga-
yon, mamumuhay muna 
ako sa isang maganda 
at paraisong pulo.

Sa mga karaniwang 
araw isinusuot ko ang 

uniporme ko sa paaralan. 
Pagkatapos ay sama- sama 

kaming naglalakad ng 
pamilya ko papasok sa 

paaralan. Ang tatay ko ay 
nagtuturo sa high school, 
at ang nanay ko ay guro 
sa seminary. Ang panga-
lan ng ate ko ay Dorothy 

at ang kuya ko ay Nelson.

Nagpasiya ang nanay at tita ko na mag-
simula ng proyekto ng pamilya upang 
kumita ng pera para sa pagmimisyon 
naming lahat na magpipinsan balang- 
araw. Gumagawa kami ng chicken 
kabobs at ’otai at ibinibenta ang mga 
ito sa palengke tuwing Sabado.

Mahilig akong sumayaw, maglaro 
ng isports, at magpinta. Tumu-
long ako sa paggawa ng mural 
tungkol sa plano ng kaligtasan 
para sa gusali ng seminary.

Natutuwa akong mag-
punta sa dalampasigan 
kasama ang pamilya ko 
at maglaro sa buhangi-

nan at sa dagat.

TEMPLO’Y IBIG MAKITA


